
Die beeld van die wêreldryke
Daniël 2:1–49

ie  uitgestrekte  koninkryk  van  Babilon  was  ryk  en  voorspoedig,  maar  koning  Nebukadnésar  het

rusteloos in sy koninklike bed rondgerol. Hoe lank sou hierdie goue tydperk duur? En wat sou van sy

magtige ryk word wanneer hy nie meer daar was nie?

Met hierdie  ontstellende vrae in sy gedagtes  het  die  magtige heerser  uiteindelik aan die  slaap geraak.

Daardie  nag  het  ’n  merkwaardige  droom  hom  aangegryp:  ’n  reusagtige  mensbeeld,  saamgestel  uit

verskillende metale, het in ’n skouspel van kleur voor hom verskyn.

Hy het sy geborduurde beddegoed opsy geslinger, opgespring en sy

lyfwagte  geroep.  Al  die  geleerdes  en  sterrekykers  moes  dadelik

kom. Hy móés weet wat die droom beteken.

Die koning se wyse manne is wakker gemaak en voor die ontstelde

heerser gebring. Nebukadnésar het verduidelik dat die droom hom

onrustig  gemaak  het.  Een  van  die  raadgewers  het  selfversekerd

aangebied om dit uit te lê, mits die koning eers die droom vertel.

Maar die besonderhede van die droom het reeds in die koning se

geheue begin vervaag.

Hierdie manne het op bonatuurlike insig aanspraak gemaak. Nou

het die koning begin twyfel of hulle werklik daaroor beskik. Dit sou

die beslissende toets wees:  as hulle die droom én die uitleg kon

bekend maak, sou hulle ryklik beloon word. Indien nie, sou hulle

tereggestel en hulle huise vernietig word.

Die geleerdes en sterrekykers moes erken dat hulle nie die droom kon verklaar sonder om dit eers te hoor

nie. Woedend oor hulle onvermoë het Nebukadnésar beveel dat al die wyse manne van Babilon omgebring

word. Tog was daar in Babilon ’n jong Joodse balling met die naam Daniël aan wie God die geheim van die

groot beeld kon openbaar.

STUDIE 1

Vul die ontbrekende woorde in nadat jy elke Bybelteks gelees het.

1. Waarom het God hierdie droom aan die koning van Babilon gegee?

Daniël 2:28 Maar daar is ’n God in die hemel wat  openbaar, en Hy het koning

Nebukadnésar bekend gemaak wat aan die  van die dae sal gebeur. …

LET  WEL: God het  die  droom gegee  om bekend te  maak wat  in  die  toekoms sou gebeur.  Hy het  nie  net

Nebukadnésar se eie koninkryk geken nie, maar ook die ryke wat daarna sou volg. Die droom strek tot by die

einde van aardse heerskappy en die oprigting van God se ewige koninkryk. God ken die toekoms voordat dit

gebeur.

2. Wat het Nebukadnésar beveel toe sy raadgewers nie die droom kon bekend maak en
uitlê nie?

Daniël 2:12 … bevel gegee om al die wyse manne van Babel .

LET WEL: Babilon se sterrekykers en geleerdes het beweer dat hulle bonatuurlike mag besit. Toe hulle nie die

koning se droom kon bekend maak nie, is hulle magteloosheid ontmasker. As hy die droom aan hulle vertel het,

sou hulle ’n uitleg kon versin. In sy woede het Nebukadnésar die dood van ál die wyse manne beveel, ook dié

wat nie by die eerste ontmoeting teenwoordig was nie. Een van die afwesiges was Daniël, ’n Godvresende

balling wat pas vir diens aan die koning opgelei is.

3. Wat het Daniël van die koning gevra, en wat het hy aan sy vriende bekend gemaak?

Daniël 2:16 … dat hy hom  moes gee om die  aan die koning te kenne te

gee.

Daniël 2:17–18 … maak aan Hanánja, Mísael en Asárja, sy metgeselle, die saak , en dat

hulle barmhartigheid van die God van die hemel moes afsmeek oor hierdie  …

LET WEL: Daniël het om ’n bietjie tyd gevra en onderneem om die droom se betekenis bekend te maak. Die

koning, wat steeds gretig was om die droom te verstaan, het sy versoek toegestaan. Daarna het Daniël en sy

vriende hulle tot die enigste Een gewend wat die geheim kon openbaar. Hulle het saam tot die God van die

hemel gebid.

4. Aan wie het Daniël die eer gegee toe die droom aan hom geopenbaar is?

Daniël 2:23 U,  van my vaders, loof en prys ek …

Daniël 2:28 Maar daar is ’n  in die hemel wat geheime  …

LET WEL: Daniël het die eer aan God gegee, nie aan sy eie wysheid nie. God kon die koning se verborge droom

openbaar en die verloop van toekomstige wêreldryke bekend maak. Niks verras Hom nie. Ons verstaan nie

altyd wat in die wêreld gebeur nie, maar die God wat die toekoms ken, is waardig om vertrou te word.

5. Watter twee voorwerpe het die koning volgens Daniël in die droom gesien?

Daniël 2:31 … kyk, daar was ’n  …

Daniël 2:34 U het gekyk totdat daar sonder toedoen van mense hande ’n  losraak …

LET WEL: Die koning het eers ’n groot beeld gesien. Sy kop was van goud; sy bors en arms van silwer; sy buik

en lendene van koper; sy bene van yster; en sy voete deels van yster en deels van klei. Daarna het ’n klip sonder

menslike toedoen losgeraak. Nebukadnésar moes aandagtig geluister het terwyl Daniël die droom beskryf. Nou

wou hy weet wat dit beteken. Daniël het die uitleg gegee wat God aan hom geopenbaar het. Die Bybel verklaar

sy eie beelde en profesieë: vergelyk daarom Skrif met Skrif.

6. Wat stel die kop van goud voor?

Daniël 2:38 … ú is die  van goud.

LET WEL: Nebukadnésar verteenwoordig Babilon, die eerste ryk in die profesie. Die kop van goud pas by die

rykdom en glans van hierdie magtige wêreldmoondheid. Die profesie begin by Daniël se eie tyd en volg die

opeenvolging van koninkryke tot by God se ewige koninkryk.

7. Sou die Babiloniese koninkryk vir ewig voortbestaan?

Daniël 2:39 En ná u sal daar ’n  koninkryk opstaan, geringer as dié van u …

LET WEL: Babilon se oorheersing sou nie vir ewig duur nie. Onder Kores het die Mede en Perse Babilon in 539

v.C. verower. Die silwerbors en -arms stel Medo-Persië voor. Soos silwer minder kosbaar as goud is, sou die

volgende ryk nie Babilon se glans hê nie. Ook hierdie koninkryk sou uiteindelik vir ’n ander plek maak.

8. Watter metaal stel die koninkryk ná Medo-Persië voor?

Daniël 2:39 … ’n derde koninkryk, van , wat oor die hele aarde sal heers;

LET WEL: Die koper- of bronsgedeelte stel Griekeland voor. Alexander die Grote het die Persiese leër in 331

v.C. verslaan. Griekse soldate se bronstoerusting pas by die metaalbeeld. Let op die patroon: die metale word

minder kosbaar, maar die beeld beklemtoon ook toenemende hardheid en verpletterende mag.

9. Watter metaal stel die vierde koninkryk voor?

Daniël 2:40 en die vierde koninkryk sal hard wees soos  …

LET  WEL: Die  ysterbene  stel  Rome voor,  die  heersende  ryk  toe  Jesus  gebore  is.  Soos  yster  ander  metale

verpletter, het Rome sy teenstanders onderwerp. Toe God hierdie droom gegee het, ongeveer 600 jaar voor

Jesus se geboorte, het Babilon nog geheers. Tog het Hy reeds die opeenvolging van die komende ryke bekend

gemaak. Wat vir Daniël nog toekoms was, is vir ons geskiedenis. Die vervulling van God se Woord gee ons

rede om Hom ook te vertrou oor dit wat nog voorlê (Johannes 14:29).

10. Wat sou ná die verbrokkeling van die Romeinse Ryk gebeur?

Daniël 2:41–42 … dit sal ’n  koninkryk wees … ’n gedeelte van die koninkryk sal

hard en ’n gedeelte sal bros wees.

LET WEL: Die Wes-Romeinse Ryk is nie deur nog een verenigde wêreldryk vervang nie, maar het verbrokkel.

Verskillende  volke  het  hulle  in  sy  gebied  gevestig:  die  Oos-Gote,  Wes-Gote,  Franke,  Vandale,  Alemanne,

Suewe, Angelsaksers, Herule, Lombarde en Boergondiërs. Uit hierdie verdeling het latere Europese koninkryke

ontwikkel. Die voete en tone van yster en klei beeld hierdie verdeelde toestand uit: sommige koninkryke sou

sterk wees en ander swak.

11. Sou die verdeelde koninkryke uiteindelik ’n blywende eenheid vorm?

Daniël 2:43 … maar hulle sal nie aanmekaar  nie, net soos yster nie met klei meng nie.

LET WEL: Deur koninklike huwelike, bondgenootskappe, verdrae en oorlog het heersers herhaaldelik probeer

om Europa onder een gesag te verenig. Karel die Grote, Napoleon, keiser Wilhelm, Mussolini en Hitler kon nie

’n blywende herstelde wêreldryk tot stand bring nie. Soos yster en klei nie aanmekaar vasklewe nie, bly die

ryke  verdeeld  tot  Christus  se  wederkoms.  Openbaring  13  waarsku  verder  teen  ’n  poging  om  eenheid  in

aanbidding deur dwang te bewerk.

12. Wie sal die laaste, ewige koninkryk oprig?

Daniël 2:44 Maar in die dae van dié konings sal die  van die  ’n koninkryk

verwek wat in ewigheid nie vernietig sal word nie …

LET WEL: God self sal sy ewige koninkryk oprig. Ons leef vandag in die tydperk van die voete en tone van yster

en klei: die verdeelde koninkryke. Dit is die laaste tydperk van aardse heerskappy wat hierdie beeld uitbeeld.

Let op dat die klip die beeld aan sy voete tref. Die volgende koninkryk in hierdie profesie is God se ewige

koninkryk. Die beeld wys waar ons in die profesie is,  maar gee nie ’n datum vir Jesus se wederkoms nie

(Matthéüs 24:36).

13. Wat doen die klip aan die ander koninkryke, en wat word dit daarna?

Daniël 2:34 … wat die beeld  het aan sy voete van yster en van klei en dit 

 het.

Daniël 2:35 … maar die klip wat die beeld getref het, het ’n groot  geword wat die hele

aarde gevul het.

LET WEL: Die klip raak sonder menslike toedoen los: God, nie ’n menslike bondgenootskap nie, bring die

aardse ryke tot ’n einde. Jesus Christus kom weer! Die God wat die opkoms en ondergang van hierdie ryke

vooraf bekend gemaak het, het ook sy ewige koninkryk belowe. Ons kan sy Woord vertrou en met hoop na sy

wederkoms uitsien. Daniël 2:45 bevestig dat die droom waar en die uitlegging betroubaar is.

14. Wat het Nebukadnésar oor Daniël se God erken?

Daniël 2:47 … Waarlik, julle God is die  van die  en die Here van die konings en

die Openbaarder van geheimenisse …

LET WEL: Selfs Nebukadnésar het erken dat die God wat Daniël dien bo Babilon se gode verhewe is.  Die

omstandighede het merkwaardig verander. Daniël en sy vriende, wat as ballinge na Babilon gekom het, het

belangrike verantwoordelikhede in  die  koninkryk ontvang (Daniël  2:48–49).  God eer  dié  wat  Hom eer  (1

Samuel 2:30).

Jou antwoord

God ken die toekoms, en Jesus kom weer. Wil jy jou lewe aan Hom toevertrou en gereed wees om Hom te

ontmoet?

Ons leef in die tydperk van die voete en
tone.

Aanvulling

Goud = Babilon

Die  kop  van  goud  stel  Babilon  voor,  die  heersende

wêreldmoondheid van 612–539 v.C.

Silwer = Medo-Persië

Die  bors  van  silwer  stel  Medo-Persië  voor,  die  heersende

wêreldryk van 539–331 v.C.

Koper = Griekeland

Die  lendene  van  koper  stel  Griekeland  voor,  die  oorheersende

wêreldmoondheid van 331–168 v.C.

Yster = Rome

Die bene van yster stel Rome voor, wat van 168 v.C. tot 476 n.C.

wêreldoorheersing geniet het.

Yster en klei = die verdeelde ryk

Die voete en tone van yster en klei stel die verdeelde koninkryke

voor wat op die verbrokkeling van die Wes-Romeinse Ryk gevolg

het. Hulle vorm nie weer een blywende ryk soos die voorafgaande

wêreldryke  nie.  Ons  leef  in  hierdie  tydperk.  Die  volgende

koninkryk wat die beeld uitbeeld, is God se ewige koninkryk.

Die klip = Christus se ewige koninkryk

Die  klip  wat  sonder  menslike  toedoen  losraak,  stel  God  se

koninkryk  voor.  Christus  sal  ’n  einde  aan  aardse  heerskappy

maak. Sy koninkryk sal nooit vergaan nie (Daniël 2:44–45).

Afrikaanse verwerking. Gebaseer op Amazing Facts se The Millennial Man · © 1999, 2010 Amazing Facts, Inc.

Bybelteks: Afrikaans 1933/1953 (Ou Vertaling) · © Bybelgenootskap van Suid-Afrika.

Antwoorde
Die beeld van die wêreldryke

Die invulwoorde volg dieselfde volgorde as in die studie.

1. geheime · einde

2. om te bring

3. tyd · uitlegging · bekend · geheim

4. God · God · openbaar

5. groot beeld · klip

6. hoof

7. ander

8. koper

9. yster

10. verdeelde

11. vasklewe

12. God · hemel

13. getref · fyngestamp · rots

14. God · gode

